
                                                                                                     Ilmning avvali sukut, 

                                                                                           So`ng eshitish, so`ng yod olish,  

                                                                                    So`ng amal qilish, so`ng uni tarqatish. 

 

                                                                                                        Imom G`azzoliy 

 

Inson hayotini, umrini bezaydigan omillar bisyor. Bular namunali xulq, bajargan 

zahmatli mehnatlar, eng muhimi, butun umri davomida bajargan  savobli amallar. 

Xalqimizda  bir so`z yuradi, inson yashab o`tgan umri bilan emas, balki bajargan ezgu 

ishlari, insonlarga qilgan yaxshiliklari bilan el orasida qadr topadi. Ana shunday  insonlar 

mudom yor – do`stlarning ardog`ida bo`lib, xalq orasida hurmat e`tiborga loyiq bo`lib 

yuradi.  

 

     
 

  Matluba Oripova mana shunday qalbi pok, nurli, hayotbaxsh, mustahkam irodali 

insonlardan biri. U 1962 yilning 1- avgustida olim – u fuzalolar yurti bo`lmish Shofirkon 

tumanida tavallud topgan. Maktab  partiyasidanoq, barcha fanlar qatori fizika faniga bo`lgan 

qiziqish uni ko`hna va hamisha navqiron Samarqand sari yetakladi va u Samarqand Davlat 

universitetining fizika fakukmtetiga o`qishga kirdi. Dastlab pedagogika faoliyatini Vobkent 

tumanidagi maktabda fizika fani o`qituvchisi sifatida boshladi. Shu tumandagi Yo`ldosh 

Oxunboboyev nomli maktabda faoliyatini davom ettirib, 1998 yili viloyat hokimi 

topshirig`iga asosan, cho`lquvarlar qatori turmush o`rtog`i Sherali Norov billan birgalikda 

4 nafar farzandini olib Qorovulbozor tumaniga ko`chib keldi. Qishloq xo`jaligi bo`yicha 

 



 

 yetuk mutaxassis bo`lgan Sherali Norov nafaqaga chiqqunga qadar mas`ul rahbar 

lavozimlarida ishladi. Hozirgi kunda esa tumandagi “Shomurod Jahongir” nomli ilg`or 

fermer xo`jaligini boshqaradi. 

 

 
 

             Matluba Oripova esa tumandagi 1 – umumiy o`rta ta`lim maktabida o`zining 

pedagogik faoliyatini davom ettirdi. Oripovaning tirishqoqligi, chuqur bilim sohibi ekanligi, 

yangiliklardan xabardorligi, intiluvchanligi, ijodkorligi sabab, ko`p yillar ma`naviy – 

ma`rifiy, o`quv tarbiya ishlari bo`yicha direktor o`rinbosari, 2007 yildan, 2020 yilgacha 

maktab direktori vazifalarida ishladi. U rahbarlik qilgan maktab yigirma yil davomida 

ta`limning bir qancha yo`nalishlarida nafaqat tumanda, balki viloyat va respublikada yuqori 

natijalarga erishib keldi. 

             Matluba  Oripova nafaqat salohiyatli pedagog, tashkilotchi va ijodkor rahbar, 

adabiyot olami egasi hamdir. 2009 yilda “Suyanch tog`larim” , 2012 yilda “Kuz hiloli”, 

2017 yilda “ Buxoro baribir boshqacha”  risolalari va publisistik maqolalar to`plami viloyat 

va tuman xalq ta`limi bo`limi metodika xonasi tomonidan chop etilib, davriy nashrlarda 

berib borilgan. Matluba Oripova o`z farzandlarining kelajagiga alohida e`tibor qaratgan ona. 

To`ng`ich farzandi Mehriniso Norova “Yilning eng yaxshi fan o`qituvchisi” ko`rik 

tanlovining Respublika bosqichi sovrindori bo`lsa, Gulruh “ingliz tili bilimdoni” ko`rik 

tanlovining viloyat bosqichi g`olibasidir. Endigina pedagoglik faoliyatini boshlagan. 

  

 



 

 

Dilorom esa opalarining izidan bormoqda. O`g`li Jahongir neft – gaz sohasi xodimi bo`lsa, 

oila kelini Mohinur til va adabiyot fani o`qituvchisidir. Nabiralar safi kengayib, kamolot  

sari intilmoqdalar. Shuningdek, Matluba Oripovaning yuzlab shogirdlari turli tashkilotlarda 

xizmat qilib kelmoqda. 

 

 
 

           Sahrodagi mo`jiza sanalgan Qorovulbozor  ta`limining tarixi 1 – maktabning 70 

yillik sharafli yo`li, ustozlar va shogirdlar hayoti , insonlarni bir – biriga bog`lovchi mehr – 

oqibat, sadoqatni o`zida jamlagan qo`lingizga yetib  borgan “Oqqan daryo – oqaveradi” deb 

nomlangan kitob, aminmanki, sizni befarq qoldirmaydi. Bu kitob yoshlar uchun tarbiya 

maktabi bo`ladi, degan umiddamiz. Ta`lim sohasidagi ko`p yillik xizmatlari uchun Matluba 

Oripova “Xalq ta`limi a`lochisi” , “ O`zbekiston Respublikasi Mustaqilligining 30 yilligi”, 

ko`krak nishonlari hamda Xalq ta`limi vazirligining, xalq ta`limi boshqarmasining faxriy 

yorliq va tashakkurnomalari sohibasi. Matluba Oripova nafaqaga  chiqqaniga qaramasdan 

hamon izlanishda. Maktabda kuzatuv kengashining raisi sifatida shogirdlarga  ustozlik 

qilish bilan birga mahallada  “Ota – onalar universiteti” yo`nalishini boshqarib, yarashtirish 

komissiyasining a`zosi. Nuroniyda esa “Buvijonlar klubi”  raisi  hamdir.  

         Ustoz pedagog O`zbekiston Xalq ta`limi a`lochisi, xalq ta`limi fidoyisi, ijodkor 

Matluba Oripovaninig turli mazmundagi  kitoblarida  ko`ngil bitiklari – bir qator 

sermazmun, badiiy ifodali she`rlari  o`rin olgan. Shuningdek,  “ Oqqan daryo, oqaveradi”  

 



 

 

nomli kitobi mashaqqatli mehnat, ijod, izlanishlar maxsuli bo`lib, Qorovulbozor Xalq 

ta`limi , 1 – maktabning tarixi, bugungi faoliyati to`g`risida so`z yuritadi. Kitob ushbu 

zamindar maorifga  ulkan hissa qo`shgan marhum ustozlar to`g`risida xotira, 

yodnoma bo`lishi bilan birga bugungi kunda faoliyat olib olib borayotgan pedagog 

xodimlar, ustoz, murabbiylar mehnati va ish faoliyatini yoritib bergan. 

Ajdodlarimizning  bosib o`tgan hayot yo`li bugungi avlodlarimiz, ayniqsa yoshlarimiz 

uchun tarbiya maktabi hisoblanadi. 
 

 
            

            Matluba Oripova – nafaqat ko`ngil tuyg`ularini qog`ozga tushirgan shoir va 

yozuvchi, balki yosh avlod tarbiyasi yo`lida umrini baxsh etgan , yillar davomida 1 – 

maktabni boshqargan fidoiy pedagog va rahbar hamdir. Uning nomi ma`rifat va 

adabiyot maydonida hamisha ehtirom bilan tilga olinadi. 
 



 
 

           “Matluba Oripova ijodiga bir nazar” deb nomlangan kitobxonga estalikni 

tuzishdan maqsad , Ustoz pedagog O`zbekiston Xalq ta`limi a`lochisi, xalq ta`limi fidoyisi, 

ijodkor Matluba Oripovaninig hayoti va ijodi, Qorovulbozor tarixiga qo`shgan hissasi, 

to`g`risida foydalanuvchilarni yaqindan tanishtirish. 

 

                Ushbu qo`llanma jurnalistlar, oliy va o`rta maxsus o`quv yurtlari ta`labalari,  

ta`lim yo`nalishi talabalari  va Matluba Oripova ijodiga qiziquvhi keng kitobxonlar 

ommasiga mo`ljallangan. 

